
Саба районы 2 нче Саба урта мәктәбенең 
I категорияле татар теле һәм әдәбияты укытучысы 

Заһидуллина Чулпан Фәрит кызы
Тема: Мәүла Колыйның  иҗаты һәм тормыш юлы
Максат: 
1. Мәүла Колыйның тормыш юлы белән таныштыру.

2. Мәүла Колый иҗатының төп үзенчәлекләрен билгеләү.

3. Хикмәт жанрына билгеләмә бирү.

4. Мәүла Колый иҗатына мәхәббәт тәрбияләү.

Җиһазлау:  
Дәреслек, “Борынгы һәм урта гасыр әдәбияты” интерактив дәреслек, интернет материаллары, “Әдәбият белеме сүзлеге”.

Дәрес барышы:

I. Кереш.  
1. Дәресне оештыру, дәреснең максаты белән таныштыру.

2. XVII йөз әдәбияты буенча белемнәрен тикшерү, сораулар өстендә эшләү.

II. Төп өлеш.  Мәүла Колый иҗаты һәм тормыш юлы.

Укытучы сүзе:

Урта  гасырның күп кенә әдипләре кебек үк, Мәүла Колыйның да яшәгән еллары төгәл билгеле түгел. “Мәүла Колый” әдипнең кушаматы. Бер кулъязмадагы шигырендә автор үзен “Меллагол” дип тә атый. Аерым исбатлаулар буенча, Мәүла Колыйның чын исеме – Бәйрәмгали Колыев. Ул тумышы белән хәзерге Питрәч районындагы Чыты авылыннан. Казан төбәгендә укый. 70 нче елларда шагыйрь бер төркем татар крестьяннары белән Биләр тирәләренә күчеп утыра. Әмма Петр I фәрманы белән 1699 елда аларны яшәгән җирләреннән куып җибәрәләр. Мәүла Колый Шушма буендагы Иске Иштирәк авылына күченеп утыра. (Хәзерге Лениногорск районы). Димәк шагыйрь XVII гасыр азакларында XVIII йөз башларында исән була.
Без аның остазы Мелла Мамай исемле кеше булуында беләбез. Ул мәрсия эчтәлегендәге бер хикмәтен остазына багышлый. Шигырьдә авторныңбу олуг затка карата хөрмәт хисләре белдерелә, мәрхүмнең кылган кайбер эш-гамәлләре мактала.  (Интерактив дәреслектән экранда сөйләгәннәр күрсәтелә) .

Мәүла Колый үзенең әсәрләрен “хикмәт” дип атаган. Хикмәт дип фәлсәфи-дидактик эчтәлекле афористик яңгырашлы лирик әсәрләргә әйтәләр.
Мәүла Колый үз әсәрләрен «хикмәт» дип атаган. Гадәттә, хикмәт дип фәлсәфи-дидактик эчтәлектәге афористик яңгырашлы лирик әсәрләргә әйтәләр. Бу жанрдагы ядкярләрнең күпчелеге шигъри формада була. Төрки-татар әдәбиятында хикмәт иҗат итү күптәннән килә. XII йөздә яшәгән Ясәви һәм Бакырганыйларның ук инде бу жанрда әсәрләр язуы мәгълүм.
Мәүла Колыйның йөздән артык хикмәте билгеле. Аларның күпчелеге дүртьюллык строфалар белән язылган. Уртача күләмнәре  9 строфадан гыйбарәт. Шагыйрь үз хикмәтләрендә нинди мәсьәлә хакында язса, шуны үтәүне үзе өчен мәҗбүри саный. Анын, ши​гырьләренең күпчелеге авторның үз-үзенә мөрәҗәгате, эндәше белән төгәлләнә.
Мәүла Колый хикмәтләрендә тормыш һәм яшәешнең аерым мәсьәләләре гәүдәләнеш тапкан. Автор үзенең төп игътибарын ке​шегә, аның рухи дөньясына юнәлтә. Өмми Камал кебек, Мәүла Колыйның да төп идеалы – диндар, Аллага чын күңелдән би​релгән, аңа буйсынган зат; ул – ихлас, гадел, инсафлы, ярдәм​чел шәхес. Андый кеше, нәфесенә бирелеп, дөнья малына, җиһан ләззәтләренә кызыкмый, рухын пакьләү (чистарту), үзен эчке як​тан камилләштерү белән шөгыльләнә.
Шагыйрь үз идеалын еш кына лирик геройны тәнкыйтьләү аша гәүдәләндерә. Ягъни аның герое ваемсыз, гөнаһка чумган, дөнья белән мавыгып, Алланы хәтереннән чыгарган. Автор аны уянырга, тәүбә кылырга, хак, тугры юлга басарга өнди.
Мәүла Колый – суфый шагыйрь. Ягъни ул Аллага мәхәббәтне, аскетик тормышны зурлый. Чын суфыйларны идеал, эчкерсез ке​шеләр рәвешендә күрергә омтыла.
Мәүла Колый хикмәтләрендә дөньявилык та көчле. Ул кеше​лек яшәешенең игенчелек, гаилә кору, гыйлем туплау, карендәшлек, ата-ана һәм бала мөнәсәбәте кебек тормышчан мәсьәлә​ләренә җитди игътибар итә. Бер шигырендә Мәүла Колый, үз элгәреләре Котб, Сәйф Сарай кебек, игенчелекнең гыйззәтле-хөрмәтле «һөнәр» булуы хакында яза. Хикмәт авторның үзен һәм уку​чыларны иген игеп, юмарт кеше булырга өндәү белән тәмамлана. Мәүла Колый тигез мәхәббәткә корылган гаилә тормышын мактый, бала тәрбияләүне ата-ана өчен зарури эш дип саный. Шагыйрь фикеренчә, гыйлем кешене нурлый. Шуңа күрә кеше белем тупларга бурычлы. Мәүла Колый хикмәтләре кешеләргә хөрмәт-ихтирам, шәфкать, ярдәмчеллек рухы белән сугарылган. Автор гарипләрне, авыр хәлдә калучыларны яклый. Шагыйрь карашынча, ата-ананы хөрмәтләү, аларга ярдәм итү – һәр баланың изге бурычы. Әгәр дә киресе икән – ул Аллага каршы килү дигән сүз.
Мәүла Колый хикмәтләре күп төрле әдәби чараларга, метафо​раларга, чагыштыруларга, символларга бай. Шагыйрь күңел тынычсызлыгын дулкын, диңгез белән тиңләргә ярата. Бер шигырендә ул дөньяны зиндан, тәнне шуның эчендәге «бостан» (бакча), ә җанны бостандагы «миһман» (кунак) белән чагыштыра.
Икенче бер хикмәтендә тәмәке тартучыларны пычрак дуңгыз белән тиңли.
Шагыйрьнең соңгы елларда ике поэмасы фәнгә мәгълүм булды («Береккәннәр сыйфаты», «Хәләл ризык эстәгәннәр сыйфаты»).
Мәүла Колый иҗаты үзеннән соңгы башка әдипләргә дә йогын​ты ясады. Мәсәлән, Габди (1679 – XVIII йөзнең беренче чиреге), Мәүла Колый кебек үк, кешеләрдә булырга тиешле матур әхлакый сыйфатларны, күркәм эш-гамәлләрне тасвирлауга зур урын бирә. һәр ике шагыйрьнең дә тел-стиле чагыштырмача гади, аңлаешлы. Игенчелекне мактау, зурлау мотивы Габделҗәббар Кандалый, Каюм Насыйри, Гомәр Бәширов иҗатларында да уңышлы гына үстерелде. Кайбер башка әдипләрнең иҗатларында да Мәүла Ко​лыйга аваздаш яклар бар.
Төп өлешләрне дәфтәрләргә язып кую.

“Ата-ана турында” хикмәтен уку, сүзлек өстендә эшләү. Бүгенге дәрестә сез ни дәрәҗәдә игътибарлы булдыгыз икән. Шуны тикшерү максаты белән  тест эшләү.

Мәүла Колый иҗаты буенча тест.

1. Әлеге мәгълүматның кайсысы Мәүла Колый турында түгел?

а) чын исеме Бәйрәмгали Колыев булуы мөмкин

б) хәзерге Питрәч районы Чыты авылында туган

в) икенче исеме – Батырша

г) патша куганчы Биләр тирәләрендә дә яшәп алган.

2. Мәүлә Колыйның хикмәтләре, нигездә, нинди  формада була?

а) дүртьюллыклардан торган уртача 9 строфа формасында

б) бәетләрдә торган 10-12 строфа

в) саны чиксез булган икеюллыклар

г) строфа һәм юл саннары төрлечә урнаша

3. Мәүлә Колыйның идеал образына нинди сыйфатлар хас түгел?

а) диндарлык, Аллаһка чын күңелдән буйсыну

б) нәфескә бирелмәү, дөнья малына кызыкмау

в) ихлас, гадел, инсафлы,  ярдәмчел булу

г) кешеләрнең ярдәменнән файдаланып яшәү

4.Мәүлә Колый хикмәтмәтләрендәге дөньявилык нәрсәдән гыйбарәт?

а) дөнья малыннан тулысынча ваз кичмәскә чакыру

б) башка дин кешеләре белән дә элемтәне сакларга

в) игенчелек, гаилә кору, гыйлем туплау кебек мәгънәләрне күтәрү

г) табигатьне бик матур итеп тасвирлау

5.Мәүлә Колыйның узган гасырның 90нчы елларда гына табылган әсәрләрен күрсәтегез:

а) “Береккәннәр сыйфаты”, “Хәлял ризык эстәгәннәре сыйфаты” поэмалары.

б) ата-ана турындагы хикмәтләре

в) “Нуры содур” һәм “Төхфән мәрдан” поэмалары

г) “Гайсә углы Амәт” дастаны

6. Түбәндәге юлларга нигезләнеп, Мәүлә Колыйның яшәү елларын чамалап карагыз: Мөхиб дуслар,бу хикмәтне әйтмеш көндә сиксән сигез ирде тарих ул көн мең дә...

а) Һиҗри 1088, милади 1677 елда, ягъни 17 гасырның 70нче елларында яшәгән

б) милади 1088 ел – 11гасырда иҗат иткән

в) 1088 елда вафат булган

г) 1491 елда туган, 1588 елда вафат булган

III. Дәресне тәмамлау. Бүгенге дәрестә сүз кем турында барды? Аның төп үзенчәлекләре. Нәтиҗә ясау. Өй эше. Мәүла Колый хикмәтләрен укырга (дәреслектән).
